
ANNOTATSIYA 

Maqola talabalarning so‘rovnomalarni amaliyotda qo‘llash ko‘nikmalari  

tadqiqotiga bag‘ishlangan. Muallif talabalarning  so‘rovnomalarni qo‘llash 

xususiyatilari bo‘yicha empirik tadqiqot tashkil etgan. Empirik ko‘rsatkichlar 

talabalarning so‘rovnomalardan foydalana olish ko‘nimalarini ifodalagan. Unga 

ko‘ra talabalar shaxs xususiyatlarini o‘rganadigan so‘rovnomalarni ijobiy  qo‘llay 

olar ekanlar. Shuningdek, maqolada talabalarning so‘rovnomlarini qo‘llash 

ko‘nikmalari bo‘yicha statistik mezonlari talqini yoritilgan.  Tadqiqot natijalari 

yuzasidan xulosalar taqdim etilgan. 

Kalit so‘zlar: psixodiagnostika, shaxs, so‘rovnoma, test, klassifikatsiya, talaba, 

empirik, ko‘nikma. 

ABSTRACT 

The article focuses on students' ability to apply questionnaires in practice. The 

author has conducted an empirical study on the use of questionnaires by students. 

Empirical data show students' ability to use questionnaires. According to him, 

students are more likely to use personality traits. The article also discusses the 

interpretation of statistical criteria for students' ability to use questionnaires. 

Conclusions on the results of the study are presented. 

Keywords: psychodiagnostics, personality, questionnaire, test, classification, 

student, empirical, skill. 

 

Shaxs so‘rovnomalari  talaba psixologlarning kasbiy tayyorgarlik  bosqichida 

o‘rgatiladigan eng muhim tadqiqot metodikalari sanaladi. So‘rovnomalarning ilmiy 

ahamiyati psixodiagnostika tarixida muhim o‘ringa ega [1, 2, 3, 4, 5]. Shu sababli 

O‘zbekistonda psixologiya ta’lim yo‘nalishi talabalarida shaxs so‘rovnomalarining 

foydalanish xususiyatlari ma’lum izlanishlar olib borilgan [6, 8, 10, 12]. Shaxs 

so‘rovnomalarning bo‘lg‘usi psixologlar faoliyati uchun muhtim ekanligini empirik 

o‘rganildi. Psixologiya ta’lim yo‘nalishi talabalarida shaxs so‘rovnomalari bilan 

ishlash bo‘yicha nazariy bilim, ko‘nikma va malakalari umumiy psixodiagnostika 

fanidagi nazariy va amaliy o‘quv mashg‘ulotlarida shakllantiriladi. Mazkur muammo 

yuzasidan mahaliy olimlar tomonidan bir qator izlanishlar olib borilgan [9, 11]. Bu 

esa psixologiya ta’lim yo‘nalishi talabalarining jahon psixologiyasida mavjud bo‘lgan 

shaxs so‘rovnomalari bilan tanishish hamda ulardan xabardaor bo‘lish imkoniyatini 

beradi. Shaxs so‘rovnomalarini tatbiq etish xususiyatlari bo‘yicha nazariy 

ma’ulmotlar  “Shaxsning psixodiagnostik baholash” va “Ko‘p omilli shaxs 

so‘rovnomalari” mavzusidagi nazariy va amaliy mashg‘ulotlari davomida amalga 

oshiriladi. Kursning nazariy mashg‘ulotida jahon psixologiyasidagi klassik 

so‘rovnomalari, klassifikatsiyasi va qo‘llash xususiyatlari to‘g‘risida ma’lumotlar 

taqdim qilinadi. Amaliy mashg‘ulotda esa so‘rovnomalarning tatbiq etish, natijalarni 

qayta ishlash va  shkalalari bo‘yicha talqin etish ko‘nikmalarini shakllantirildi. 

Psixologiya ta’lim yo‘nalishi talabalarining mazkur kurs doirasidagi o‘quv 

mashg‘ulotlaridan so‘ngra talabalarning shaxs so‘rovnmalarini tatbiq etish 

xususiyatlari yuzasidan empirik tadqiqot tashkil etildi. Natijalar tahlili quyida 

keltiriladi. Psixodiagnostik metod va metodikalarning nazariy va amaliy jihatdan  

tahlil qilishga bag‘ishlangan  tajriba–sinovga tadqiqotimizda  shaxs 

so‘rovnomalarining tasniflash bo‘yicha (O‘zbekiston Milliy universiteti 5210203-

Psixologiya (amaliy psixologiya) (62 nafar), 521204-Psixologiya (oila psixologiyasi) 

(50 nafar), 5210205-Psixologiya (yoshlar psixologiyasi) (56 nafar) ta’lim 

yo‘nalishlari talabalaridan iborat sinaluvchilar jalb etildi. Ushbu tajriba sinovda shaxs 

so‘rovnomalarini tatbiq qilish holatlari haqidagi  empirik ko‘rsatkichlar qo‘lga 

kiritildi.  

Tajriba sinovda shaxs so‘rovnomalarini tasniflash, ularni faoliyatda qo‘llash 

xususiyatlariga mansub topshiriqlar alohida-alohida taqdim qilindi. Agar respondent 

tajribaning birinchi bandi bo‘yicha hech qanday mulohaza bildirmasa yoki bildirib 

bo‘lgandan so‘ngra, ikkinchi band baholash mezonlari taqdim qilindi. 

 Tajribaning birinchi bandiga ko‘ra,  respondentlarning  so‘rovnomalarni 

tasniflashlarida tizimli yondashuv kuzatilmadi. Ular baholash jarayonida 

so‘rovnomalarning qanday turlari mavjudligidan ko‘ra, aksincha, amaliyotga 

qo‘llagan va mashg‘ulotlarda foydalanilgan so‘rovnomlarning nomlarini sanash bilan 

cheklandilar. Ushbu holatni inobatga olgan holda  ikkinchi band  bo‘yicha ularning 

munosabatlari o‘rganildi. Oqibatda, tajriba respondentlarning  shaxs so‘rovnomalarini 

tasnifiga asoslanib, kasbiy tayyorgarlik bosqichlariga ko‘ra ulardan  xabardorlik va 

qo‘llash  darajalarini  yoritish imkonini berdi. (1-jadval).  

1-jadval. 

Shasx  so‘rovnomalari tasniflaridan xabardorligining psixologlarning kasbiy 

tayyorgarlik bosqichlari bo‘yicha ko‘rsatkichlari  

№  

Ko‘rsatkichlar  

Kursning boshi Kursning yakuni  t 

M σ M σ 

2.1. Shaxs qirralarini o‘rganish 

so‘rovnomalari 
2,57 

 

1,11 3,77 

 

0,73 2,78* 

2.2 Qadriyatlarni o‘rganish 

so‘rovnomalari 

2,26 

 

0,68 3,61 

 

0,53 2,61* 

2.3 Qiziqishlarni o‘rganish 

so‘rovnomalari 

2,85 

 

1,07 2,65 

 

0,88 0,45 

2.4 Ustanovkalarni o‘rganish 

so‘rovnomalari 
1,15 

 

0,54 1,32 

 

0,41 0,50 

2.5 Motivatsiyaning o‘rganish 

so‘rovnomalari 

2,09 

 

1,14 3,49 

 

0,97 2,54* 

Izoh: *r≤0,05;  

Psixologiya ta’lim yo‘nalishi talabalarining shaxs so‘rovnomalarini tatbiq qilish 

ko‘nikmalarini shakllanishi bo‘yicha  empirik ko‘rsatkichlari  metodikalarning 

tiplariga ko‘ra farqlanishi kuzatildi. Talabalarga shaxs qirralarini o‘rganish 

so‘rovnomalaridan MMPI va uning modifikatsiyalari (Shaxs so‘rovnomasining mini-

mult shakli, Psixodiagnostika testi (V.M.Melnikov, L.T.Yampolskiy)) [11], 

R.B.Kettellning 16 RG‘ so‘rovnomasi [9], Mayers-Briggsning shaxs tiplarini 

o‘rganish so‘rovnomasi (MBTI) [7], M.Kray va  P.Kostaning “Katta beshlik 

so‘rovnomasi” [6] mashg‘ulotlarda  ham nazariy, ham amaliy jihatdan tahlil qilinadi.  

Qadriyatlarni o‘rganish so‘rovnomalari  M.Rokkichning “Qadriyat”  va Sh. 

Shvarsning  “Qadriyatlar so‘rovnomasi” bilan talabalar nazariy va amaliy jihatdan 

bilim va ko‘nikmalar shakllantiriladi. Motivatsiyani o‘rganish so‘rovnomalari 

bo‘yicha T.Elersning “Muvaffaqiyatga erishish motivatsiyasi” va 

“Muvaffaqiyatsizlikdan qochish motivatsiyasi”  o‘quv mashg‘ulotida yetarlicha 

o‘rganiladi. Shu sababli ham talabalarning kursning boshi va yakunidagi 

ko‘rsatkichlari o‘rtasida tafovutlar kuzatildi: shaxs qirralarini o‘rganish 

so‘rovnomalari (2,58 va 3,77; r≤0,05), qadriyatlarni o‘rganish so‘rovnomalari (2,26 

va 3,61; r≤0,05) va motivatsiya so‘rovnomalari (2,09 va 3,49; r≤0,05). Bundan 

ko‘rinadiki, psixologiya ta’lim yo‘nalishi talabalarida shaxs so‘rovnomalari tatbiq 

etish bo‘yicha aniq, amaliy ahamiyatga ega bo‘lgan o‘quv materiallarini o‘zlashtirish 

anchagina yengillik tug‘dirar ekan. Aksincha talabalarga nazariy jihatdan faqat 

nomlari bayon etilgan shaxs so‘rovnomalari (qiziqishlarni va  ustanovkalarning 

o‘rganish so‘rovnomalari) bo‘yicha talabalarning nazariy bilimlari bilan amaliy 

ko‘nikmalarining shakllangalik ko‘rsatkichlari ahamiyatlilik darajasida ega emas.  

Psixologiya ta’lim yo‘nalishi talabalarining shaxs so‘rovnomalarini nazariy va 

amaliy jihatdan kasbiy faoliyatda  tahsil olayotgan talabalar Empirik 

ko‘rsatkichlarning yakuniy natijalar quyidagi xulosalarga kelindi: 

shaxs so‘rovnomalarining jahon psixologiyasi tadqiqotidagi singari o‘zbek 

psixologiyasidagi izlanishlar uchun ham ahamiyatlidir; 

psixologiya ta’lim yo‘nalishi talabalarida shaxs so‘rovnomalarini nazariy va 

amaliy jihatdan o‘zlashtirish ularning kasbiy faoliyatida shaxsning o‘rganish, uning 

xususiyatlarini tavsiflash va tavsiyalari taqdim etish ko‘nikmalarini shakllantrishni 

ta’minlaydi; 

psixologiya ta’lim yo‘nalishining shaxs so‘rovnomalari bo‘yicha nazariy bilim, 

amaliy ko‘nikma va malakalarni shakllantirishda nazariy va amaliy 

mashg‘ulotlarning maqsadligi, aniqligi va uyg‘unligi zarur bo‘ladi. 

